
Kalisantarana Upanishat

கலிஸந்தரணோபநிஷத்

(க்ரு’ஷ்ணயஜுர்வேதீ³யா)

ௐ ஸஹ நாவவது ।ஸஹ நௌ பு⁴நக்து ।
ஸஹ வீர்யங்கரவாவஹை ।
தேஜஸ்விநாவதீ⁴தமஸ்து மா வித்³விஷாவஹை ।
ௐ ஶாந்தி: ஶாந்தி: ஶாந்தி: ।
(ப⁴க³வந்நாமஸ்மரணமாத்ரேண கலிஸந்தரணம்)

ஹரி: ௐ । த்³வாபராந்தே நாரதோ³ ப்³ரஹ்மாணம் ஜகா³ம கத²ம் ப⁴க³வந் கா³ம்
பர்யடந் கலிம் ஸந்தரேயமிதி ।
ஸ ஹோவாச ப்³ரஹ்மா ஸாது⁴ ப்ரு’ஷ்டோऽஸ்மி ஸர்வஶ்ருதிரஹஸ்யம் கோ³ப்யம்
தச்ச்²ரு’ணு யேந கலிஸம்ஸாரம் தரிஷ்யஸி ।
ப⁴க³வத ஆதி³புருஷஸ்ய நாராயணஸ்ய நாமோச்சாரணமாத்ரேண
நிர்தூ⁴தகலிர்ப⁴வதீதி ॥ 1॥
(பரப்³ரஹ்மாவரணவிநாஶகஷோட³ஶநாமாநி)

நாரத:³ புந: பப்ரச்ச² தந்நாம கிமிதி ।ஸ ஹோவாச ஹிரண்யக³ர்ப: ⁴ ।
ஹரே ராம ஹரே ராம ராம ராம ஹரே ஹரே ।
ஹரே க்ரு’ஷ்ண ஹரே க்ரு’ஷ்ண க்ரு’ஷ்ண க்ரு’ஷ்ண ஹரே ஹரே ॥
இதி ஷோட³ஶகம் நாம்நாம் கலிகல்மஷநாஶநம் ।
நாத: பரதரோபாய:ஸர்வவேதே³ஷு த்³ரு’ஶ்யதே ॥
ஷோட³ஶகலாவ்ரு’தஸ்ய ஜீவஸ்யாவரணவிநாஶநம் ।
தத: ப்ரகாஶதே பரம் ப்³ரஹ்ம மேகா⁴பாயே ரவிரஶ்மிமண்ட³லீவேதி ॥ 2॥
(நாமஜபமஹிமா)

புநர்நாரத:³ பப்ரச்ச² ப⁴க³வந் கோऽஸ்ய விதி⁴ரிதி ।

தம் ஹோவாச நாஸ்ய விதி⁴ரிதி ।
ஸர்வதா³ ஶுசிரஶுசிர்வா பட²ந் ப்³ராஹ்மண:ஸலோகதாம் ஸமீபதாம்
ஸரூபதாம் ஸாயுஜ்யமேதி ।
யதா³ஸ்ய ஷோட³ஶகஸ்ய ஸார்த⁴த்ரிகோடீர்ஜபதி ததா³ ப்³ரஹ்மஹத்யாம் தரதி ।
தரதி வீரஹத்யாம் ।
ஸ்வர்ணஸ்தேயாத் பூதோ ப⁴வதி ।
வ்ரு’ஷலீக³மநாத் பூதோ ப⁴வதி ।
பித்ரு’தே³வமநுஷ்யாணாமபகாராத் பூதோ ப⁴வதி ।
ஸர்வத⁴ர்மபரித்யாக³பாபாத் ஸத்³ய: ஶுசிதாமாப்நுயாத் ।
ஸத்³யோ முச்யதே ஸத்³யோ முச்யதே இத்யுபநிஷத் ॥ 3॥
ௐ ஸஹ நாவவது ।ஸஹ நௌ பு⁴நக்து ।
ஸஹ வீர்யங்கரவாவஹை ।
தேஜஸ்விநாவதீ⁴தமஸ்து மா வித்³விஷாவஹை ।
ௐ ஶாந்தி: ஶாந்தி: ஶாந்தி: ।

